
KUALA LUMPUR, 6 Jan (Bernama) -- Yang di-Pertuan Agong Tuanku Abdul Halim Mu'adzam 

Shah Jumaat berangkat menunaikan solat Jumaat di Masjid Wilayah Persekutuan di sini. 

 

Ketibaan Seri Paduka disambut Ketua Pengarah Jabatan Agama Islam Wilayah Persekutuan 

Datuk Che Mat Che Ali dan Imam Besar Masjid Wilayah Persekutuan Zakaria Isa. 

 

Baginda berserta 8,000 jemaah kemudiannya mendengar khutbah bertajuk "Cinta Negara" 

yang disampaikan oleh Ketua Unit Ibadah dan Dakwah Masjid Wilayah Persekutuan Ustaz 

Mohammad Ashraf Ibrahim. 

 

Mohammad Ashraf dalam khutbahnya menyeru masyarakat mengutamakan keamanan 

negara dan tidak terlibat dengan kegiatan yang boleh mengugat perpaduan. 

 

Tuanku Abdul Halim dimasyhurkan sebagai Yang di-Pertuan Agong ke-14 pada 14 Dis lepas 

bagi mengantikan Sultan Terengganu Tuanku Mizan Zainal Abidin. 

